
lirané mragatang. Depang beli koné déwék beliné keengang anak tjrik, toesing dja koné beli ngelah édalem, enoe ja beli matingkah tjarané soeba-soeba. Jén beli lek dja tekén pianak, toer jèn beli inget tekèn pasoebaja, pedas mesèh pabetan beliné djani.”

Badeng goban Pan Soedanané waoe sapoenikajanga antoek Mèn Tirta.

_ ,,Eh, jèn to dja raosang Loeh, pasti doang beli meséh bikas.”

Patribis peloehipoené medal, doeké ngomong asapoenika, Doeaning asapoenika, sawiréh ring bibihipoené kéwanten sapoenika, ring atinipoené lian pisan. Brokan poenika kamedalang antoek i pianak, kénginan kadi pintel manahipoené, toer mawastoe sekelang ipoen ring manah. Inggih mangkin lian baosang, sané raosang tan lian indik Pan Soedanané ngamargiang papatoetanipoené, inggih ngaloekoené ring sang koeasa loeh poenika. Sang madrebé papatoetan, tjendek antoek ipoen minehin, sawiréh djadmanipoen baloe manis, kénginan tan dados antoek ipoen mikekehin mangdéné prasida ipoen Ni Loeh poenika degeng djoemah. Sakéwanten wènten pawekasipoen mantoeké ring Pan Soedana poenika, mangdé ipoen soeka oegi ngamedalang panglèmèk sapatoeta ring pianakipoené, mangdé sampoen sring-sring nangoenang kali, sawiréh prah pianakipoené kalintang kaon. Poenika doeaning mangdé keren. Pan Soedana boeat njampoera ri kalaning wènten makaiwangipoen, toer miangdé poegoeh ipoen ngadiahin saking patelahan pisan. Malih asiki, poenika anaké alit edihang ipoen mreta ring Pan Soedana, toer mangdé ipoen lila pisan ring manah, santoekan anaké alit kantoen itoet ring mèmènipoen. Tjoetetang indik poenika, poepoet sapratingkahing aséwaka sinawakén. toer sami sroesa ring manah, tan wènten alangipoen malih.




PASAKAPAN


Mangkin Pan Soedana ring kenjet ipoené, taler djaga moepoetang sapratingkahing anak mapaoemahan, mapratjihna poepoeté antoek pawidi-widanan pasakapan. Nanging ipoen tan dados adjai mainih-inih, teher pisan ipoen mangdé madaging sakadi manahnjané. patjang ombé pangambilé. Jadiapin ping koeda-koeda loehipoené njambadain ipoen, taler tan da rengajang ipoen. Pinoedjoe ring ipoené malih mapaitoengan, mapadjar sané loeh.

